
sþ. 229. Tillaga til þingsályktunar [112. mál]
um svæðaskipulagningu.

Flm.: Unnar Stefánsson, Benedikt Gröndal.

Alþingi ályktar að skora á ríkisstjórnina að láta undirbúa og leggja fyrir næsta
Alþingi frumvarp til laga um kerfisbundna svæðaskipulagningu í öllum landsfjórð-
ungum.

Greinargerð.
Á Alþingi árið 1960 bar fyrri flutningsmaður tillögunnar fram tillögu til

þingsályktunar um heildarskipulag Suðurlandsundirlendis. i greinargerð var svo ráð
fyrir gert, að framkvæmd hennar yrði vísir að heildarskipulagningu héraða um land
allt. Mun þarna í fyrsta skipti á opinberum vettvangi hafa verið hreyft hugmynd
um að taka upp hér á landi þau vinnubrögð, sem i vaxandi mæli eru nú viðhöfð
í öðrum ríkjum í sambandi við skipulega uppbyggingu einstakra héraða, endur-
skipulagningu atvinnulífs og eflingu framleiðslustarfsemi í heilum landshlutum.
Orðið "svæðaskipulagning" er hér notað sem þýðing á hugtakinu "Regional Economic
Planning", sem eins mætti kalla .Jieildarskipulagningu héraða".

Í landinu hafa átt sér stað miklir fólksflutningar milli landshluta í leit að betri
lífskjörum. Kröfur fólks um aukin lífsþægindi munu vaxa, en ekki minnka. Sterk
rök hníga að því, að stjórnarvöldum beri að stuðla að því, að framleiðsluaukningin
í landinu verði sem jöfnust um land allt, eftir því sem tök eru á, en verði ekki
öll í einu landshorni. Til að ná þessu markmiði virðist þurfa að endurskipuleggja
atvinnuhætti í heilum landshlutum, þar sem einvörðungu er stundaður landbún-
aður, sem nú virðist skila af sér minni arði en aðrar atvinnugreinar.

Þau vandamál, sem við blasa, munu fara vaxandi, ef ekkert raunhæft er að gert
umfram það, sem reynt hefur verið til þessa. Hér er lagt til, að skipulega verði unnið
að uppbyggingu á arðsömu framleiðslustarfi í öllum landsfjórðungum eftir fyrir
fram gerðum áætlunum, sem ná yfir alla þá þætti, sem hafa verður í huga við
ákvörðun á búsetu fólks í þjóðfélagi framtíðarinnar, svo sem í samgöngu-, mennta-
og menningarmálum.


